
Записник од тркалезната маса на тема: “Презентација на заклучоците од студиската посета во Хрватска, 06-10 јуни 2011 година“
04.10.2011 godina, хотел “Арка“, Скопје
На 04 Октомври, во хотел Арка, Скопје се одржа тркалезната маса на тема “Презентација на заклучоците од студиската посета во Хрватска, 06-10 јуни 2011 година“. На тркалезната маса учествуваа претседателите на судовите од цела држава или од нив делегирани судии. Целта на оваа тркалезна маса беше насочена кон запознавање на нашите судии со законските регулативи во Република Хрватска во делот на изборот, разрешувањето и евалуацијата на судиите. 
Презентери на тркелезната маса беа:

· Николчо Николовски, судија на Врховен суд на Република Македонија, Претседателот на Здружението на судии на Република Македонија,

· Никола Прокопенко, Министерство за правда на Република Македонија, 

· Бојан Ефтимов, член на Судски совет на Република Македонија,

· Бранко Ушковски, член на Судски совет на Република Македонија,

· Бујар Османи, член на Судски совет на Република Македонија,

· Меритон Пајазити, Национален офицер за владеење на правото, Мисија на ОБСЕ во Скопје.

Модератот на настанот беше Резарта Шутц, шеф на пододделот за судски реформи, Мисија на ОБСЕ во Скопје.

Тркалезната маса започна со поздравно обраќање на Лиса Тилни, шеф на одделот за владеење на правото, Мисија на ОБСЕ во Скопје, која накратко ги презентираше сите активности на Мисијата на ОБСЕ во Скопје во 2010 година како дел од проектот :Реформи во казнената област и независноста на судството, а се состоеа во одржаување на неколку семинари и една дводневна регионална конференција на која се разговараше за предизвиците со кои судиите се соочуваат во имплементацијата на новите закони за судови и Судски совет. Таа посочи, дека токму оваа конференција била клучна за организирање на оваа студиска посета каде се даде можност на една делегација составена од преставници од Судскиот совет, Здружението на судии, Министерството за Правда, да остварат средби со преставници од поголем број судски институции во Хрватска и да се здобијат со компаративни искуства во делот на евалуацијата на судиите.
Судијата Николчо Николовски во своето излагање, најпрво им се заблагодари на Мисијата на ОБСЕ за организирањето на оваа студиска посета и накратко се осврна на средбите остварени за време на посетата во Загреб. Пренесе дека биле остварени средби со преставници од Врховниот суд на Хрватска, Жупанискиот и Окружниот суд, Правосудната Академијата  како и учество на тркалезната маса во Ријека на тема: “Ефикасноста на судството“ со осврт на под теми: независните судии, гаранти за одговорно и стручно работење и ефикасна работа на судовите, улогата на менаџментот во судовите, важност на процесните одредби, а беа засегнати и темите на функционирањето на нивниот интегриран електорнски  систем за управување со предмети ( е Спис) и беше даден преглед на ефикасноста ( учинковитост ) на судењето во земјите на ЕУ.
Нашата делегација покажа интерес и без исклучок, размени искуства  на посочените теми, при што посебно компаративно ги анализираше искуствата на Хрватска во  начинот на оценувањето на судиите за нивната работа и влијанието на нивната кариера, истакна судијата Николовски.
Како што е познато во Република Македонија со Законот за измени и дополнување на Законот за Судски совет на РМ ( Службен весник на РМ бр. 150/2010), Судскиот совет пропишува методологија за утврдување на сложеноста на предметите по материја по кои постапуваат судовите, на основа што се утврува ориентациониот број на предмети што треба  да ги реши судијата месечно, во сите судски истанци.  Ова пак е од суштествено значење за оценувањето на работата на судиите, кое треба да се врши реално и објективно. Без да навлегуваме во содржината на Правилникот со кој Судскиот совет ја пропиша методологија за утврдување на сложеноста на предметите по материја по кои постапуваат судовите во РМ, судијата Николчо Николовски компаративно изнесе дека во Хрватска правото да  врши оценка на работаа на судиите го нема Државаниот судски совет. Ова од причина што со Законот за Државниот судски совет, советот е составен од 11 членови од кои 7 се судии, двајца се од редот на професорите по правни науки и двајца од редот на пратениците во саборот на Хрватска, што би значело дека во Државаниот судски совет се застапени судиите, односно судската власт ( од сите судски истанци),  науката ( преку професорите по правни науки) и законодавната власт ( преку, пратениците од саборот). Токму ваквата структура на Државниот судски совет, иако во него преовладува бројот на судии – седум, сепак во Хрватска  по однос на прашањето за оценката на работата на судиите, судската власт завзела став, кој е имплеменетиран во законите, дека оценка на работата на судиите можат да вршат само судии. Така, во Хрватска, оценка на работата врши посебен Совет, во чии состав се избираат 15 судии. Имено,  метологијата во Хрватска поаѓа од тоа дека сложеноста на предметите  може единствено да се определи во бодови, кои пак отсликлуваат  определен правен основ – материја, број на странки, вреднсот  и сл.,  а дека бројот на бодови што еден судија треба да го оствари во месецот треба да соодвествува со  сложеноста на предметите кои ги имал во работа и кои ги решил, како вкупен број на бодови кои ја изразуваат неговата ефикасност    ( учинковитост) на основа на поединечните бодови, определени за секој предмет според видот и критериумите посебно.  

И покрај тоа што овој систем навидум изгледа посложен од тој кој е прифатен  во нашиот закон, судијата Николовски посочи дека при размена на нашите искуства и задоволство на судиите од оценката на нивната работа во Хрватска и Македонија покажува, повисок степен и пообјективно воспримање од страна на судиите соговорници по ова прашање, на системот востановен во Хрватска.
Следно прашање, на кое судијата Николовски се осврна а за кое постојат различни решенија во двете држави е прашањето за утврдување на одговорноста на судиите ( дисципинската одговорност). 
Значајно е да се истакне дека во Хрватска единствен основ за разрешување на судија е потежок вид на дисциплинска одговорност, во кои рамки е сместено и несовесното и нестручно вршење на судиската функција, но со тоа што според видовите и степенот на утврдената одговорност на судиите, се степенува и мерката која може да му се изрече на судијата.

Компаративно, решенијата во Законот за Судови и Законот за судскиот совет кои ја детерминираат постапката и видовите на одговорноста на судиите во Македонија по основ на нестручно и несовесно вршење на судиската функција и потешка дисциплинска повреда  и мерките кои се изрекуваат во случаите кога ќе биде утврдена одговорноста на судијата, не наидувале на целосно разбирање кај колегите во Хрватска.  Имено тие биле на мислење дека  треба да има само едeн вид на одговорност, а мерките кои можат да се изрекуваат според видот и степенот на утврдената одговорност на судијата, да  имаат повеќе степени. ( укор, парична казна и разрешување).
На крајот, судијата Николовски истакна дека ваквиот вид на студиски посети се исклучително добри за размена на искуства и правење на компарација на два правни системи  и кои  допринесуваат за доближување на македонскиот правен систем до подобри и меѓународно прифатени стандарди.
Тркалезната маса продолжи со излагањето на Никола Прокопенко, преставникот од Министерството за правда. Тој ги пренесе искуствата од состанокот со Министерот за Правда на Република Хрватска, кој се фокусирал на две прашања и тоа: Новиот Закон за кривична постапка (ЗКП) кој во Хрватска е донесен пред донесувањето на нашиот нов Закон за кривична постапка и европските интеграции на Хрватска. ЗКП во Хрватска од моментот на неговото донесување започна веднаш да се применува во делот на организираниот криминал додека во останатиот дел исто како и кај нас од моментот на донесувањето па се до почетокот на неговата примена беше предвиден одреден рок за прилагодување и усогласување. Имале прилика да ги посетат и посебните простории за давање на исказ на обвинетиот кој се опремени со најсовремена опрема од неколку камери кои продуцираат три ЦД-ња за исказот на обвиниетиот. На овој начин се обезбедува целосна сигурност на обвинетиот во текот на давањето на својот исказ и се оневозможува вршење на притисок или малтретирање. Исто така, Министерот за Правда на Хрвтска ги презентирал и фазите низ кои поминал процесот на преговори за членство во Европската Унија, при што првите фази биле мултиратерални а последните билатерални.
Во вториот дел од своето излагање, Никола Прокопенко ги презентираше искуствата од состанокот со директорот на Правосудната академија каде имале можност детално да се запознаат со организационата структура на Академијата (која е многу слична со нашата Академија) и начинот на нејзиното работење и одвивањето на обуките (каде има одредени разлики во делот на спроведувањето на почетната обука, приемниот и завршниот испит). Исто како и кај нас Академијата е јавна установа со седиште во Загреб, но има и неколку подружници во други градови. Таа со закон е надлежна за спроведување на почетните обуки, континуираната обука како и обуките за стручно усовршување на приправниците и судските службеници. Органите на управување и раководење се слични со нашите органи на Академијата, со академијата раковои и и ја преставува директорот, има управен одбор составен од 11 членови од кои 5 се постојани а 6 се менуваат со мандат од 4 години. Како постојани членови се: Претседателот на Врховниот суд, Главниот државен обвинител, Министерот за правда, Претседателот на Државниот судски совет и Претседателот на советот на обвинители. Постои програмски совет  и два вида на предавачи: постојани кој додека се на функција на предавачи им мирува судиската или обвинителската функција, и привремени. Лицата кој сакаат да се запишат на академијата треба да исполнуваат само два услови: да се државјани на Хрватска и да имаа положено правосуден испит со најмалку 70 бодови од можни 100 (оние кој полагале по стариот ситем каде не биле предвидени бодови мораат да полагаат испит пред Државниот судски совет). Кандидатите се упатуваат и на  психолошки тестови, полагаат усмен испит за на крај да се изготви листа со бодови за секој кандидат која се објавува на интернет. Почетната обука трае 2 години и се состои од теоретски и практичен дел по што се полага завршен испит. Судиите и обвинителите што се избрани од редот на Академијата мора да останат на должност најмалку 5 години во спротивно ќе мора да ги покријат трошоците направени за нивната обука која е на трошок на државата.
Судијата Бранко Ушковски, член на Судски совет, во своето излагање се обиде да направи компарација меѓу македонскиот и хрватскиот правен систем во делот на изборот на судиите. Најпрво ги презентираше домашните законски решенија за избор на судии согласно Законот за судови од 2006 година и измените кои се предвидуваат со Законот за изменување и дополнување на Законот за судови од 2010 година (Сл.В на Р.М. бр.150 од 2010). Судијата Ушковски подетално ги образложи членот 45 и 46 од Законот за судови од 2006 година каде се предвидени општите и посебните услови за избор на судија и членот 16 и 17 од Законот за изменување и дополнување на Законот за судови од 2010 година (Сл.В на Р.М. бр.150 од 2010) со кој се менуваат овие два членови. На крајот од своето излагање посочи дека актуелните и важечките правила за избор на судии се речиси исти со важечките законски решенија во Хрватска во делот на постапката за избор на судии.
Судијата Бојан Ефтимов, член на Судскиот совет,  компаративно ја престави постапката за разрешување на судиите во Хрватска и Македонија. Согласно хрватскиот закон, одлука за разрешување на судија се донесува по спроведена дисциплинска постапка и утврдена дисциплинска повреда и одговорност. Кај хрватите се предвидени 3 вида на казни за сторена дисциплинска повреда и тоа: укор, парична казна во висина од најмногу 1/3 од платата на судијата исплатена во претходниот месец, за период од најмногу 6 месеци и разрешување на судијата од судиската функција. При одлучувањето за сторена дисциплинска повреда најпрво се оценува постоењето на вина согласно Законот за кривична постапка на Хрватска а потоа се оценува одговорноста на судијата. Рокот за поднесување на барањето за поведување на дисциплинска постапка изнесува 6 месеци од моментот на дознавањето за сторената дисциплинска повреда и 3 години од моментот на сторување на дисциплинската повреда. Овластени подностители се: претседателот на судот, претседателот на непосредно повисокиот суд, министерот за правда и претседателот на Врховниот суд. Барањето се поднесува до Државниот судски совет кој формира дисциплински совет од 3 члена. Потоа дисциплинскиот совет во рок од 15 дена закажува расправа на која се повикува подносителот на барањето за поведување на постапката и судијата и неговиот бранител доколку го има,  каде судијата писмено или усно го дава својот исказ задно со доказите. Дисциплинскиот совет донесува предлог одлука која ја доставува до Државниот судски совет кој на своја седница по претходно образложение од претседателот на дисциплинскиот совет за причините за донесување на таквата предлог одлука донесува  одлука со мнозинство гласови. Против таквата одлука е дозволена жалба до Уставниот суд на Хрватска. По краткиот преглед на постапката за разрешување на судијата во Хрватска, судијата Ефтимов ги презентираше и домашните законски норми која ја регулираат оваа постапка, односно членовите 74,75,76,77,78 и 79 од Законот за судови на Република Македонија од 2006 година (Сл.В на Р.М. бр.58 од 2006) како и членовите 27,28 и 29 од Законот за изменување и дополнување на Законот за судови од 2010 година (Сл.В на Р.М. бр.150 од 2010) со кој се менуваат овие членови.
Согласно агендата, судијата и член на судски совет, Бујар Сабриу накратко ги презентираше законските решенија за оценувањето односно евалуацијата на судиите во Република Хрватска и Република Македонија и воодно направи компарација на двете законски решенија.
Меритон Пајазити Национален офицер за владеење на правото, Мисија на ОБСЕ во Скопје, во своето излагање накратко и преку слики даде еден општ преглед на студиската посета во Хрватска. Тој ги престави сите остварени средби истакнувајќи го временскиот период  и местото  на одржување на средбите како и лицата со кој беа оставрени средбите од ссодветните институции. Имено, тој посочи дека биле оставрени средби со директорот на Правосудната академија и двајца соодветници од Академијата (07 јуни ), со претседателот на Општинскиот граѓански суд во Загреб, кој е најголем суд во Хрватска со 155 судии (07 јуни), со претседателот на Врховниот суд на Хрватска (08 јуни), со претседателот  и судии од Жупанскиот суд Загреб, состанок со претседателот на Државниот судски совет (09 јуни), состанок со Министерот за Правда (09 јуни) и учество на тркалезната маса во Ријека на тема: “Ефикасност на правосудството“ (10 јуни).
По излагањето на последниот презентер, тркалзената маса заврши.

